
BIOMATERIALES Y MATERIA DEL ENTORNO NATURAL
GALLEGO APLICADOS AL DISENO, ESTAMPACION
Y CONFECCION DEL OBJETO COTIDIANO

Antia Iglesias Ferndndez

Universidade de Vigo - Facultade de Belas Artes e Escola de Enxeriaria Forestal
antiiglesias@alumnos.uvigo.gal, antiaiglesiasfernandez17@gmail.com

Palabras chave: recursos naturais, biomateriais, estampacion.

Existe na nosa sociedade unha necesidade crecente de reivindicar a contorna natural, os
procesos tradicionais e a innovacién técnica e tanto a arte como o deseflo unironse a con-
versacion. Con este proxecto investigase con materias primas e os seus derivados bioldxicos
para/co desefio e a estampaxe, usando técnicas artesanais e novas tecnoloxias. Buscase a ob-
tencion de obxectos cotidns unicos, elaborados na experimentacion con materias, biomate-
riais e biotintas aproveitando fibras vexetais de especies invasoras das zonas de bosque de
ribeira do rio Umia.

Sostense unha idea de economia sostible permitindo que a lifia grafica, as tintas e as ma-
trices empregadas no proceso de estampaxe, telan a mesma orixe. Procésase a mesma ma-
teria para a extraccién de pigmento para as tintas e para elaborar os soportes sostibles: bioba-
sados, biodegradabeis e biocompostébeis. Biscase a reproducion de texturas naturais usando
procesos innovadores como a xilografia con matriz en corte laser e outros tradicionais como
a impresion directa da materia prima (follas, cortizas e demais elementos recollidos). Estes
procedementos permiten un achegamento biomimético ao lugar orixe mantendo o mundo
vexetal no eixo central da investigacion, tanto cientifica como artistica.

Finalmente, estes obxectos estampados, desefiados e confeccionados, son tratados como
creacion artistica, xerando un discurso que incremente a relacién entre o publico xeral, o
medio natural, o desefio e a arte, promovendo o coidado e respecto polo medio ambiente.

